
17 Maart 2024 

➢ Gesels oor lekker familiegewoontes vir Paasnaweek.  Wat gaan julle familie doen wat 
spesiaal is? 

➢ Hoe vier julle die feit dat julle gedoop is?  Wat beteken die feit dat julle gedoop is vir julle? 
➢ Vier julle saamwees vandag met paaseiers en/of hotcrossbuns en herinner mekaar aan die 

simboliese betekenis daarvan.    
  

Jeremia 31:31-34 

1. Openingsvraag 

2. Ons storie nou 

➢ Ons het die afgelope paar weke baie oor die verbond gesels.  Kan julle nog onthou wat is 
die verskil tussen ŉ kontrak en die verbond?   

➢ Die doop is die teken van die verbond. Hoekom, dink julle, bedien ons die doop aan 
babatjies – al verstaan hulle nog niks nie? Hoekom noem ons dit die verbondsdoop? 
Indien daar groeplede is wat ŉ ander siening het van die doop, moet asb nie daaroor 
argumenteer nie – vandag is ons net saam bly oor die feit dat ons gedoop is, 

➢  
3. God se storie  

➢ Lees die teks.   
➢ Noem enige iets uit die gedeelte wat jou geraak het.  Of enige vrae wat jy nou het.  

Raadpleeg NOUS se Die Storie Agter Die Groot Storie vir meer agtergrond info oor die 
gedeelte. 

➢ Hoekom lees ons die teks juis nou in Lydenstyd? Wat is die verband tussen die verbond en 
Lydenstyd?  Hoe help hierdie teks ons om vir Paasnaweek voor te berei? 

➢ Is ŉ huwelik ŉ verbond of ŉ kontrak?   
➢ Wat dink julle is die wet wat die Here op ons harte skryf?  Hoekom skryf Hy dit juis op ons 

harte?   

4. Hoe die Bybel ons storie verander 

➢ Hoe kan die boodskap van die verbond ons help om anders te lewe?   
➢ Hoe moet ander mense Jesus in ons sien en hoor?  
➢ Martin Luther het gesê: “’n Christen skoenmaker sit nie kruisies op sy skoene nie – hy maak net 

goeie skoene… omdat sy naaste sulkes nodig het.”  Hoe help sy opmerking ons? 
➢ Sluit af met ŉ doopherinnering.  Gaan staan by die doopvont of neem ŉ bakkie water en laat 

elkeen eers hulle name in die water skryf as simbool dat hulle Jesus met nuwe ywer wil liefhê.   
➢ Gee daarna vir elkeen kans om ŉ kruisie met water op hulle voorkoppe te maak. Terwyl hulle 

hardop sê:  “Dankie, Jesus, dat ek gedoop is!” 


